
3 may 2018-ci il, cümə axşamı6
KİVDF-nin Müşahidə Şurasının 

növbəti iclası keçirilib

 � Mayın 2-də Azərbaycan Respublikasının Prezidenti yanında Kütləvi 
İnformasiya Vasitələrinin İnkişafına Dövlət Dəstəyi Fondunun (KİVDF) Müşahidə 
Şurasının növbəti iclası keçirilib. Müşahidə Şurasının sədri Həsən Həsənov 
gündəlikdəki məsələlər barədə məlumat verib.

KİVDF-dən bildiriblər ki, birinci məsələ 
- Fondun jurnalist təşkilatları üçün keçirdi-
yi “Azərbaycan media məkanında ədəbi dilin 
qorunması” və “Jurnalist peşəkarlığının artırıl-
ması” mövzularında müsabiqənin elanı barədə 
Fondun icraçı direktoru Vüqar Səfərli məlumat 
verib. O, jurnalist təşkilatları üçün təşkil olu-
nan ənənəvi müsabiqənin mediada ədəbi dilin 
normalarının qorunması və kütləvi informasiya 
vasitələri əməkdaşlarının peşəkarlıq səviyyəsinin 
yüksəldilməsi məqsədinə xidmət etdiyini bildirib. 
İcraçı direktor “Azərbaycanın media məkanında 
ədəbi dilin qorunması”, “Azərbaycan teleradio 
məkanında ədəbi dilin qorunması” və “Jurnalist 
peşəkarlığının artırılması” mövzularını əhatə edən 
müsabiqənin mayın 4-dən 22-dək keçiriləcəyini, 
hər istiqamət üzrə qalib olacaq təşkilata layihənin 
icrası üçün mərhələli şəkildə 20 min manat 
maliyyə vəsaitinin ayrılacağını bildirib. 

Müşahidə Şurasının sədri Həsən Həsənov, 
üzvlərdən Bəhruz Quliyev, İntiqam Hümbətov, 
Rasim Həsənov müsabiqənin kütləvi informasiya 
vasitələrində ədəbi dilin normalarının qorunması, 
bu sahədə mövcud nöqsan və çatışmazlıqların 
aşkar olunaraq aradan qaldırılmasına xidmət edən 
maarifləndirici tədbirlərin həyata keçirilməsi 

baxımından əhəmiyyətli olduğunu vurğulayıblar. 
Müzakirələrin sonunda müsabiqə elanı səsə qoyu-
laraq yekdilliklə təsdiq edilib.

Sonra icraçı direktor Vüqar Səfərli 
gündəlikdəki ikinci məsələ - Fondun Azərbaycan 
Xalq Cümhuriyyətinin yaranmasının 100-cü 
ildönümü və Azərbaycan Milli Mətbuatının ya-
ranmasının 143-cü ildönümü münasibətilə təşkil 
etdiyi fərdi jurnalist yazıları müsabiqəsinin elanı 
barədə məlumat verib. O bildirib ki, fərdi jurnalist 
yazıları müsabiqəsinin “Azərbaycan Respublika-
sında kütləvi informasiya vasitələrinin inkişafına 
Dövlət Dəstəyi Konsepsiyası”nda əksini tapmış 
19 istiqamət üzrə keçirilməsi nəzərdə tutulur. 

Müşahidə Şurasının sədri Həsən Həsənov, 
üzvlərdən Cəmaləddin Quliyev, Bəhruz Quliyev, 
Ayaz Mirzəyev və Ramiz Əskər ənənəvi fərdi 
jurnalist yazıları müsabiqəsinin jurnalistlərin 
peşəkarlıq səviyyəsinin yüksəldilməsi, yara-
dıcı əməyinin stimullaşdırılması baxımından 
əhəmiyyətini qeyd ediblər. 

Cari məsələlərin müzakirəsi zamanı V.Səfərli 
Fondun perspektiv fəaliyyət istiqamətləri barədə 
məlumat verib. 

“Xalq qəzeti”

Lenindən Bakı haqqında ölüm hökmü
V.İ.Lenin: Siz Terə bir daha çatdıra bilərsinizmi ki, o, hücum vaxtı 

Bakının tamamilə yandırılması üçün hər şeyi hazırlasın 

 � Beynəlxalq terrora qarşı Strateji Araşdırmalar Mərkəzinin direktoru, 
politoloq Rövşən Vəlizadə arxivlərdə araşdırma apararkən V.İ.Leninin 
naməlum bir şəxslə yazışmasını üzə çıxarıb. Onun AZƏRTAC-a təqdim etdiyi 
arxiv sənədini Bakı haqqında ölüm hökmü adlandırmaq olar. Yüz il əvvələ - 
Azərbaycan Xalq Cümhuriyyəti dövrünə aid sənəddən belə məlum olur ki, 
bolşeviklərin lideri ermənilərlə əlbir olub Bakının neft mədənlərini yandırmaq 
planı hazırlayıbmış. AZƏRTAC həmin yazışmanı olduğu kimi təqdim edir.

Şəxsiyyəti müəyyən edilməyənlə yazışma

5 iyun, 1918-ci il
Şəxsiyyəti müəyyən edilməyənin qeydi
Məsələ təcilidir – Ter-Qabrielyan gözləyir, onu isə 

qatar gözləyir.
V.İ.Leninin qeydi 
Necə? O hələ getməyib?1

Mən artıq ona bir vəsiqə imzaladım2.
Siz Terə bir daha çatdıra bilərsinizmi ki, o, hücum 

vaxtı Bakının tamamilə yandırılması üçün hər şeyi hazır-
lasın3 

Fond 2, siyahı 1, qovluq 27142 - avtoqraflar  
1 S.M.Ter-Qabrielyan təyin edilən gün getmədi, çünki 

Dövlət Bankından pulu ala bilməmişdi. 1918-ci il iyunun 
5-də Xalq Təsərrüfatı Ali Sovetinin sədri A.İ.Rıkov bu 
barədə Xalq Komissarları Sovetində məlumat verdi və 
qərar layihəsini təqdim etdi: “Səhər saat 10-dan gec ol-
mayaraq Dövlət Bankının Moskva İdarəsinə göndərilsin” 
(Rusiya Ən Yeni Tarixin Sənədlərinin Mühafizəsi və 
Öyrənilməsi Mərkəzi (РЦХИДНИ), fond 19, siyahı 1, 
qovluq 132, vərəq 5). Beləliklə, Ter-Qabrielyan pulu yal-
nız iyunun 6-da səhər ala bilər və sonra Moskvadan çıxa 
bilərdi. V.İ.Lenin növbəti qərarı imzaladı: “Xalq Komis-
sarları Soveti qərara aldı: Dövlət Bankının Moskva Kon-
toruna Ter-Qabrielyana nağd olaraq 50 milyon (50 000 
000) rubl verilməsi tapşırılsın, onun iyirmi beş milyonu 
(25 000 000) 250 rubldan az olmayan xırda əskinaslarla 
verilsin. Bu məbləğ Xalq Təsərrüfatı Ali Sovetinin yana-
caq şöbəsinin hesabına aid edilsin.

5 iyun 1918-ci il
Xalq Komissarları Sovetinin sədri V. Ulyanov (Lenin)”

(Rusiya Ən Yeni Tarixin Sənədlərinin  
Mühafizəsi və Öyrənilməsi  

Mərkəzi, fond 2, siyahı 1, qovluq 6212).

2 Ter-Qabrielyana belə bir vəsiqə verildi: “Onu 
təqdim edənlərə - Xalq Təsərrüfatı Ali Soveti yanında 
Baş Neft Komitəsinin üzvü Saak Mirzoyeviç Ter-
Qabrielyan və Mərkəzi Hərbi-Texniki İdarənin komis-
sarı Aleksandr Aleksandroviç Kvyatkovski neft və onun 
məhsullarının su və dəmir yolu nəqliyyatı ilə Bakı, 
Qroznı, Yekaterinodar, Novorossiysk şəhərlərindən 
və Embinsk rayonundan Xalq Təsərrüfatı Ali Soveti 
yanında Baş Neft Komitəsinin və onun nefti yerlərdə 
bölüşdürən agentlərinin müəyyən etdiyi yerlərə 
göndərilməsini təşkil etmək və işə rəhbərlik etmək üçün 
Rusiya Sovet Federativ Respublikası Xalq Komissarları 
Soveti tərəfindən səlahiyyətləndirilib. 

Bu nəzərə alınaraq, sovet orqanlarına və 
sərəncamında qüvvə və vasitələr olan idarələrin üzərinə 
Ter-Qabrielyanın və Kvyatkovskinin onlara verəcəyi 
tapşırıqları icra etmək, bu şəxslərə tam və hərtərəfli 
kömək göstərmək, maye yanacağın təyinat yerinə dərhal 
çatdırılması ilə bağlı məsələlərdə onların göstərişlərini 
rəhbər tutmaq öhdəliyi qoyulur”. 

      
Xalq Komissarları Sovetinin sədri V.Ulyanov (Lenin)

Yollar üzrə xalq komissarı P.Kobozev
Baş Neft Komitəsinin sədri N.Solovyov, 

Xalq Komissarları Sovetinin işlər müdiri  
Vlad. Bonç-Bruyeviç 

        Katib N.Qorbunov 
(Rusiya Ən Yeni Tarixin Sənədlərinin Mühafizəsi 

və Öyrənilməsi
Mərkəzi, fond 2, siyahı 1, qovluq 6192).

3Görünür, V.İ.Lenin neft mədənlərini yandırmaq 
niyyəti barədə elanın ingilislərin və türklərin Bakının 
işğalından imtina etməsinə gətirib çıxaracağına ümid 
bəsləyirdi. Lakin bunlar baş verdi: iyulun 25-də menşe-

vik, eser, müsavatçı və daşnakların təzyiqi ilə Bakı So-
veti ingilis qoşunlarının dəstələrini Bakıya dəvət etmək 
barədə qərar qəbul etdi. İyulun 31-də Bakıda sovet 
hakimiyyəti süqut etdi, avqustun 4-də ingilis dəstələri 
şəhəri işğal etdilər.   

 R.Vəlizadənin şərhi: aparılan tədqiqatlara görə, 
1918-ci ilin yanvar-iyun ayları ərzində Azərbaycanın 
hökumət və dövlət strukturlarında, dini qurumlarında 
18 min 470 erməni işləyirdi. Həmin vaxt respublikada 
separatizmlə məşğul olan 100-dən çox erməni-millətçi 
və terrorçu təşkilatları fəaliyyət göstərirdi. Təkcə Ba-
kıda irili-xırdalı 49 erməni təşkilatı vardı. Bakı Dövlət 
Universitetində akademik A.Ağayan, Pedaqoji İnstitutda 
professor O.Dalanyan, Neft-kimya İnstitutunda Artur-
yan, Xarici Dillər Universitetində Mamalyan, Politexnik 
İnstitutunda Paraqyan və s. “Qncaq” və “Krunk” kimi 
separatçı təşkilatlara başçılıq edirdilər. Maraqlısı bu 
idi ki, hər bir təşkilat bolşevik Rusiyası ilə açıq əlaqə 
saxlayırdı. Sovet Rusiyasının təhlükəsizlik orqanlarında 
bilavasitə erməni qruplarını ideoloji və maliyyə cəhətdən 
silahlandırmaq üçün 100-dək yeni iş yeri açılmışdı. 
Azərbaycana qarşı, sözün əsl mənasında, genetik bir 
müharibə başlanmışdı. Ölkədə fevral-mart aylarında do-
ğum evlərində baş verən kütləvi zəhərlənmə nəticəsində 
bir gündə 68 uşaq tələf olmuşdu. Amma bununla bağlı 
nə mətbuat yazır, nə də hüquq-mühafizə orqanlarına adi 
bir şikayət belə edilmirdi.

Həmin vaxt ermənilərin daha bir məkrli planını - 
V.İ.Leninin əli ilə neft Bakısını yandırmaq niyyətini 
təsdiqləyən sənəd indi qarşımızdadır. Uzun müddət gizli 
saxlanılan və məxfi qovluqlarda qorunan, yüz illik tarixi 
olan bu sənəd Bakıya qarşı yönəlmiş erməni-bolşevik 
terroru barədə danılmaz sübutlardan biridir. O vaxt Xalq 
Komissarlar Sovetinin sədri V.Ulyanovun (V.İ.Leninin) 
himayəsi ilə Bakının neft mədənlərini yandırmaq planı 
icra olunmalı idi. Bu missiya Rusiyanın Neft Komitəsi 
adlandırılan qondarma bir quruma başçılıq edən, 
Moskvada böyük nüfuz sahibi  olan adamların yanında 
öz “əxlaqi dəyərləri ilə” seçilən Saak Mirzoyeviç Ter-
Qabrielyan və onun 14 nəfərlik terrorçu dəstəsinə həvalə 
edilmişdi. 

Göründüyü kimi, bu qorxunc planın qarşısı tarixin 
qəfil dönüşü sayəsində alındı.

Ermənistan sutka ərzində 
atəşkəs rejimini 79 dəfə pozub

 � Ermənistan silahlı qüvvələrinin bölmələri cəbhənin müxtəlif 
istiqamətlərində iriçaplı pulemyotlardan da istifadə etməklə sutka ərzində 
atəşkəs rejimini 79 dəfə pozub.

Müdafiə Nazirliyinin mətbuat xidmətindən 
AZƏRTAC-a bildiriblər ki, Ermənistan Res-
publikasının Noyemberyan rayonunun Dovex 
kəndində və adsız yüksəkliklərdə, İcevan rayonu-
nun Ayqeovit kəndində və adsız yüksəkliklərdə 
yerləşən mövqelərdən Azərbaycan Respublikası-
nın Qazax rayonunun Kəmərli, Qaymaqlı, Bala 
Cəfərli kəndlərində və adsız yüksəkliklərdə, Berd 
rayonunun Çinari kəndində yerləşən mövqelərdən 
Tovuz rayonunun Ağdam kəndində, Krasnoselsk 
rayonu ərazisindəki adsız yüksəkliklərdə yerləşən 
mövqelərdən Gədəbəy rayonunun Göyəli, Zaman-

lı kəndlərində və adsız yüksəkliklərdə yerləşən 
mövqelərimiz atəşə tutulub.

Tərtər rayonunun işğal altında olan Çiləbürt, 
Ağdam rayonunun Şıxlar, Yusifcanlı, Mərzili, 
Xocavənd rayonunun Kuropatkino, Füzuli rayo-
nunun Aşağı Veysəlli, Qərvənd, Qaraxanbəyli, 
Aşağı Seyidəhmədli, Qorqan, Kürdlər, Horadiz 
və Cəbrayıl rayonunun Mehdili kəndləri ya-
xınlığında, həmçinin Goranboy, Tərtər, Ağ-
dam və Xocavənd rayonları ərazisindəki adsız 
yüksəkliklərdə yerləşən mövqelərdən də ordumu-
zun mövqeləri atəşə məruz qalıb.

Əmanətlərin Sığortalanması Fondu
AÇIQ  TENDERƏ  DƏVƏT  EDİR

Əmanətlərin Sığortalanması Fondu 
mərkəzləşdirilmiş informasiya sistemlərinin 
(bundan sonra -FMİST) təkmilləşdirilməsi və 
avtomatlaşdırılmış maliyyə əməliyyatları sistemi-
nin qurulmasına dair tətbiqi proqram təminatları, 
avadanlıqlar, standart proqram təminatları və 
sistem proqram təminatlarının satın alınmasına 
dair açıq tender elan edir.

İddiaçılar tenderdə iştirak haqqı kimi 
Əmanətlərin Sığortalanması Fondunun aşağı-
da qeyd olunan hesabına 300 (üç yüz) manat 
vəsaitin köçürdüyü barədə bank arayışını təqdim 
edərək Əsas şərtlər toplusunu əldə edə bilər. 

Xarici iddiaçılar iştirak haqqını ödəniş 
gününə Azərbaycan Respublikası Mərkəzi 
Bankının rəsmi məzənnəsi ilə ABŞ dollarında və 
ya Avroda göstərilmiş valyuta hesablarına ödəyə 
bilərlər:

Əlaqələndirici şəxs: Anar Haqverdiyev
Telefon: 941 (daxili 3002), Mob: 

+994503720396, 
elektron poçt ünvanı: anar.haqverdiyev@adif.az.
Ünvan: Əmanətlərin Sığortalanması Fon-

du, AZ 1025, Bakı şəhəri, Xətai rayonu, Babək 
prospekti, 16

ƏSF, VÖEN: 1700773271
Mərkəzi Bank, VÖEN: 9900071001
SWIFT.BIK: NABZAZ2C ( AZN )
SWIFT.BIK: NABZAZ2X ( valyuta )
Kod: 501004
Müxbir hesab AZN: AZ74 NABZ 

01451700000000001944
Müxbir hesab USD: AZ32 NABZ 

01452800000000007840
Müxbir hesab EUR: AZ97 NABZ 

01452800000000003954
Hesablaşma hesab AZN: AZ86 NABZ 

01360450000000007944 
Hesablaşma hesab USD: AZ08 NABZ 

01360550000000007840
Hesablaşma hesab EUR: AZ34 NABZ 

01360550000000007954
İştirak haqqı heç bir halda geri qaytarılmır.
Tenderdə iştirak etmək üçün iddiaçı aşağıda-

kı sənədləri təqdim etməlidir:
- tenderdə iştirak üçün yazılı müraciət;
- iddiaçının hüquqi statusunu əks etdirən 

hüquqi sənədlərin (nizamnamə, dövlət qeydiy-
yatı haqqında şəhadətnamə və ya reyestrdən 
çıxarış və s.) notarial qaydada təsdiq edilmiş 
surətləri;

- tenderdə iştirak haqqının ödənilməsi 
haqqında bank arayışı;

- tender təklifinin qiymətinin 1 (bir) % 
məbləğində bank təminatı (Əsas şərtlər toplu-
suna əlavə edilən formada);

- son 1 (bir) il üzrə maliyyə vəziyyəti barədə 
bank arayışı;

- Azərbaycan Respublikasında vergilərə və 
digər icbari ödənişlərə dair yerinə yetirilməsi 
vaxtı keçmiş öhdəliklərin olmaması haqqında 
müvafiq vergi orqanından arayış (xarici iddia-
çılar tərəfindən məlumat);

- müvafiq sahədə son üç ildə həyata keçir-
diyi layihələr haqqında müfəssəl məlumat.

- iddiaçının təklif olunan əməliyyat 
sistemləri və ya standart proqram təminatı üzrə 
sertifikatlı mütəxəssislərinin olmasını təsdiq 
edən sənədlər.

İddiaçılar tenderdə iştirak etmək üçün 
yuxarıda göstərilən sənədləri (tender təklifi və 
bank təminatı istisna olmaqla) 12 iyun 2018-ci 
il 18:00 tarixinə qədər, tender təklifini və bank 
təminatını isə 27 iyun 2018-ci il saat 18:00 
tarixinə qədər möhürlənmiş, imzalanmış, ikiqat 
zərfdə Əmanətlərin Sığortalanması Fondunun 
(AZ 1025) Bakı şəhəri, Xətai rayonu, Babək 
prospekti, 16 ünvanında yerləşən inzibati bi-
nasına təqdim etməlidirlər. Göstərilən vaxtdan 
gec təqdim olunmuş zərf və sənədlər açılma-
dan geri qaytarılacaq və iddiaçı tenderdən 
kənarlaşdırılacaqdır.

İddiaçıların tender təklifləri 28 iyun 
tarixində saat 15:00-da Azərbaycan Respublika-
sı Əmanətlərin Sığortalanmsı Fondunun inzibati 
binasında (Bakı şəhəri, Xətai rayonu, Babək 
prospekti 16) açılacaqdır.

Tender komissiyası

Azərbaycan Respublikasının Prezidenti yanında Kütləvi İnformasiya Vasitələrinin 
İnkişafına Dövlət Dəstəyi Fondunun Azərbaycan Xalq Cümhuriyyətinin 
yaranmasının 100 illiyi və Azərbaycan Milli Mətbuatının yaranmasının  

143-cü ildönümü ilə əlaqədar keçirdiyi fərdi jurnalist yazıları müsabiqəsinin elanı
Azərbaycan Respublikasının Prezidenti yanında 

Kütləvi İnformasiya Vasitələrinin İnkişafına Dövlət Dəstəyi 
Fondu “Azərbaycan Respublikasında kütləvi informasi-
ya vasitələrinin inkişafına dövlət dəstəyi Konsepsiyası” 
ilə müəyyən edilmiş dövlət dəstəyinin prioritet sahələrinə 
uyğun olaraq aşağıdakı istiqamətlər üzrə jurnalist yazıları-
nın müsabiqəsini elan edir:

№ İstiqamətin adı
1 Vətəndaş cəmiyyəti, hüquqi dövlət quruculuğu

2 Fikir, söz və məlumat azadlığının, plüralizmin  
inkişaf etdirilməsi

3 İnsan hüquq və azadlıqlarının müdafiəsi, 
vətəndaşların hüquqi, siyasi mədəniyyət səviyyəsinin 
yüksəldilməsi, sosial və siyasi fəallığının artırılması

4 İctimai və dövlət maraqlarının müdafiəsi
5 Ermənistan-Azərbaycan, Dağlıq Qarabağ  

münaqişəsi haqqında həqiqətlərin dünya 
ictimaiyyətinə çatdırılması, Azərbaycanın ədalətli 
mövqeyinin müdafiə edilməsi

6 Azərbaycan Respublikasının dünya birliyinə in-
teqrasiyası, region ölkələri və digər dövlətlərlə, 
beynəlxalq təşkilatlarla əməkdaşlığının inkişaf 
etdirilməsi

7 Qaçqın və məcburi köçkünlərin, əhalinin sosi-
al cəhətdən qayğıya ehtiyacı olan təbəqələrinin 
problemlərinin həlli ilə bağlı həyata keçirilən 
tədbirlərin işıqlandırılması

8 Azərbaycanın dövlətçilik tarixinin, milli adət-
ənənələrinin, elm və mədəniyyətinin təbliği

9 Azərbaycançılıq ideyasının təbliği

10 Regionların sosial-iqtisadi inkişafının təşviq edilməsi
11 İnformasiya və kommunikasiya texnologiyalarının 

inkişaf etdirilməsi
12 Diaspor quruculuğu, lobbiçilik və dünya 

azərbaycanlılarının həmrəyliyi
13 Dini və milli tolerantlıq, millətlərarası münasibətlərin 

inkişaf etdirilməsi
14 Gender, ailə və demoqrafiya məsələlərinin işıqlandı-

rılması
15 Uşaq və gənclərin fiziki və mənəvi inkişafı

16 Ekologiya və ətraf mühitin mühafizəsi

17 Azad sahibkarlığın və liberal iqtisadiyyatın təşviqi
18 Elm və təhsilin inkişaf etdirilməsi
19 Gənc nəslin milli mənlik şüurunun inkişaf etdirilməsi 

və vətənpərvərlik hisslərinin tərbiyəsi

Müsabiqədə iştirak
Müsabiqə elan olunan günədək ən azı 1 (bir) il 

müddətində kütləvi informasiya vasitələrində (qəzet, 
jurnal, informasiya agentliyi və rəsmi qeydiyyatdan keçmiş 
internet media resurslarında) fasiləsiz çalışan şəxslər 
müsabiqədə iştirak edə bilərlər.

Müsabiqəyə təqdim olunan yazılara aid tələblər
1. Müsabiqəyə hər jurnalist yalnız bir yazı təqdim edə 

bilər.
2. Yazı Fond tərəfindən elan edilmiş istiqamətlərə 

uyğun olmalıdır. Müəlliflər elan edilmiş istiqamətlərə 
uyğun olaraq yazıların mövzu və sərlövhələrini sərbəst 
şəkildə müəyyənləşdirə bilərlər. 

3. Yazı son bir ildə, həftədə bir dəfədən az olmayaraq 
nəşr edilən, Azərbaycan Mətbuat Şurasının tərtib etdiyi “qara 
siyahı”ya düşməyən mətbuat orqanlarında dərc edilməlidir.

4. Qəzetdə dərc olunmuş yazıda “Azərbaycan Res-
publikasının Prezidenti yanında Kütləvi İnformasiya 
Vasitələrinin İnkişafına Dövlət Dəstəyi Fondunun keçirdi-
yi müsabiqəyə təqdim etmək üçün” qeydi göstərilməlidir.

QEYD:  İnformasiya agentlikləri və rəsmi qeydiyyat-
dan keçmiş internet media resurslarında çalışan jurnalistlər 
yazılarını Fondun müsabiqə meyarlarına cavab verən 
qəzetlərdə dərc etdirməlidirlər.

5. Aşağıdakı redaksiyaların yazıları müsabiqəyə 
qəbul edilmir:

5.1. Azərbaycan jurnalistlərinin I qurultayında qəbul 
olunmuş Azərbaycan jurnalistlərinin peşə (etik) davranış 
qaydalarını pozması ilə əlaqədar haqqında Azərbaycan 
Mətbuat Şurası tərəfindən müvafiq qərar çıxarılan;

a) Azərbaycan Mətbuat Şurasının tərtib etdiyi “qara 
siyahı”ya düşən;

b) Azərbaycan Mətbuat Şurasının tərtib etdiyi “qara 
siyahı»dan çıxarılan; (1 il müddətində).

c) Azərbaycan Mətbuat Şurası tərəfindən xəbərdarlıq 
almış KİV-lər (6 ay müddətində)

Tələb olunan sənədlər tam olmadığı və ya həqiqəti 
əks etdirmədiyi hallarda yazılar müsabiqəyə buraxılmır.

Yazıların qəbul qaydaları
1. Yazının dərc olunduğu mətbuat orqanı (qəzet, jur-

nal) - 1 nüsxə
2. Yazının elektron variantı (Arial (12) şriftində -CD 

diskdə) - 1 nüsxə

3. Yazının A4 formatda çap olunmuş variantı (müəllifin 
imzası göstərilməməlidir) - 3 nüsxə

4. Yazıların həcmi: 1 səhifə (A3) olmalıdır  
(9-11 min işarə).

Tələb olunan sənədlər
1. Əmək kitabçasının işlədiyi KİV tərəfindən təsdiq 

edilmiş surəti (möhür və baş redaktorun imzası ilə),
2. İştirakçı haqqında məlumat cədvəli (möhür, müəllif 

və baş redaktorun imzası ilə),
3. Şəxsiyyət vəsiqəsi və surəti,
4. Şəxsi VÖEN və surəti,
5. Şəxsi bank rekvizitləri (şəxsi VÖEN əsasında 

açılmış bank hesabı və hesabın aktiv olması barədə bank 
tərəfindən təsdiq edilmiş sənəd).

Fonda təqdim edilmiş yazılar və  
sənədlər geri  zqaytarılmır

Yazıların qəbulu 4 may 2018-ci il tarixdə başlayır, 12 
iyul 2018-ci il tarixdə başa çatır. 

Yazılar rəsmi iş günləri saat 10:00-dan 16:00-dək, 
Azərbaycan Respublikasının Prezidenti yanında Kütləvi İn-
formasiya Vasitələrinin İnkişafına Dövlət Dəstəyi Fonduna 
şəxsən təqdim olunmalıdır. 

QEYD: Regionlarda fəaliyyət göstərən jurnalistlər 
müsabiqəyə yazıları özləri və ya səlahiyyətli nümayəndələri 
vasitəsilə təqdim edə bilərlər. 

Qiymətləndirmə meyarları:
- mövzunun əhatə olunması, jurnalist araşdırması, 

əsaslandırma;
- materialın oxucu üçün informasiyalılıq səviyyəsi;
- yazının dil və üslub xüsusiyyətləri, bədii-estetik 

ifadəsi;
- jurnalist obyektivliyi, qərəzsizliyi, tərəfsizliyi və 

məsuliyyəti;
- ictimai maraqların müdafiəsi. 

Müsabiqəyə təqdim olunmuş 
 yazıların mükafatlandırılması

Hər istiqamət üzrə 6 qalib müəyyən edilir
I yer üçün bir nəfər (500 AZN) 
II yer üçün iki nəfər (400 AZN) 
III yer üçün üç nəfər (300 AZN)
Yazılar 10 ballıq sistem üzrə qiymətləndirilir, mak-

simum 50 bal müəyyən olunur. 30-dan aşağı bal topla-
mış yazı müəllifləri mükafatçılar siyahısına düşmür.

Ünvan: Bakı şəhəri, Mətbuat prospekti, 529-cu 
məhəllə.

Əlaqə telefonları:  (012) 537 19 45, (012)  537 19 41;  
Elektron ünvan: kivdf.info@gmail.com 
www.kivdf.gov.az


